
A mocidade quere cambiar o

rumbo do noso pais

Andrea Martins

Poderiamos dicir moitas cousas sobre
Moncho Reboiras. Entre elas, que foi
un rapaz que a unha idade moi tempera
descubriu a realidade de Galiza, do
seu pais. Unha realidade censurada
historicamente e negada no econdmico,
social, cultural e politico. Esta vision que
tina Moncho é compartida na actualidade
por moitas mozas € mozos € motivo de
entrar no nacionalismo galego.

Vemos tamén, ao igual que
Moncho, como o estado espafiol esta
a aniquilar o noso futuro na Terra e
como, dia a dia, ¢ preciso defender os
nosos dereitos na rtia e loitar contra as
politicas de ultradereita impostas polo
PP. Tampouco podemos esquecernos do
incanséabel enfrontamento contra a vision
unitaria tan defendida por aqueles partidos
centrais, que non tefien no centro das stas

decisions a nosa nacion.

Son moitos 0s campos nos que
centramos as nosas reivindicacions, mais
nomearei aqueles nos que traballamos
nos ultimos tempos. Desta maneira,
poderiamos falar do ensino e, en
consecuencia, da famosa LOMCE, Lei
de Mellora da Calidade Educativa —a
mellora penso que ¢ mais dificil de atopar
que o propio Wally nos debuxos-. Esta,
entre outras cousas, o Unico que fai ¢
deixar de lado os intereses e motivacions
do alumnado para convertelo nunha
maquica que pona en practica unha
doutrina pedagodxica de dereita. E porque
non falar da posicion na que queda un
dos nosos maiores simbolos identitarios,
a nosa lingua, con esta lei educativa? O
galego pasa a ocupar o terceiro posto
nunha escala de importancia, por debaixo
de linguas estranxeiras como o espafiol e
inglés. Por se fora pouco, aquelas nais e
pais que non desexen que 4s € aos seus
pequenos lles impartan aulas en galego
teran facilidades da Xunta de do estado
para trasladalos a centros privados, iso si,
pagadas as aulas con cartos publicos de
todas e todos nos!

Tamén as protestas contra a nova
Lei do Aborto liderada por Alberto Ruiz
Gallardon encheron os nosos calendarios!
Esta o Uinico que fai € intentar rematar coa
primeira liberdade que ten unha rapaza ou
muller, que ¢ a de ser soberana sobre o seu
corpo! Tampouco nos permite planificar a
nosa maternidade e reduce notabelmente
0s motivos polos que se pode realizar unha
interrupcion do embarazo! As decisions do
Partido Popular nesta materia o inico que
pretenden ¢ que volvamos a ser reclusas
dos nosos fogares e coidemos aos moitos
pequenos que queren que tefiamos, mais
non o imos permitir! Como dicimos nas
mobilizacions: na nosa cona non manda
ninguén!

A Lei de Seguridade Cidada -si
ese nome que non ten sentido coa sua
practica- estd dando que falar. A chamada
“Lei da mordaza” promove o castigo da
mobilizacion social e da liberdade de
expresion a través da via administrativa,
xudicial e econdémica. Esta s6 nos

serve para reafirmar a nosa idea sobre a
utilizacion das forzas e seguridade do
estado como ferramenta de represion
social! E non o dicimos por dicir, senon
porque vivimos esa represion mediante
multas -caso das sancions por protestarlle
a conselleira de traballo, Beatriz Mato-
, Xuizos por pintar murais ou multiples
cargas que recibe a sociedade galega cada
vez que protesta nas ruas!

Con todo, un dos maiores
problemas que est4 a padecer a mocidade
galega ¢ a falta de traballo. Que futuro
lle depara & mocidade nesta situacion?
Queremos traballar aqui, en Galiza e non
que nos obriguen a emigrar ou, no caso
de quedar, aceptar condicions laborais
pésimas! Non podemos permitir que
o paro xuvenil sexa un dos principais
problemas que teflamos as mozas e
mozos! Tampouco que o ano pasado mais
de 26.000 compafieiras e compaiieiros
tiveran que coller as maletas, provocando
que mais de 472 autobuses fixesen
desaparecer o futuro da nosa nacidon
cando estas persoas poderian ser chave na
recuperacion productiva de Galiza! Unha
recuperacion que nin o PP nin o PSOE
queren.

Por todo isto, considero que ¢
preciso explicar a importancia que ten a
soberania e a autodeterminacion de Galiza
para o noso pobo, asi como entender que

a xente nova somos un dos eixos centrais
na difusion e espallamento da cociencia
nacional, da vision entre a xente da nosa
idade de Galiza como unha nacién con
dereitos e caracteristicas diferenciadoras
do resto de territorios.

Madrid, por moi progre que se
queira volver, nunca, nunca vai mirar polas
necesidades e preocupacions de Galiza,
entre outras cousas, porque sempre fomos
a lacena da que coller alimento, encher
bandullo a cambio de nada!

Como dicia Manuel Reboiras,

irméan de Moncho:
Moncho ¢ a vontade militante dun mozo
que percorre a Galiza nun 600 e o mundo
enteiro coa sua imaxinacion. Un mundo
que, no seu maxin, era ceibe, libre de
ditaduras, de represions, de “grises”. Un
mundo vermello, azul e branco, como di
a sinopse argumental do guion Moncho
Reboiras: semente de vitoria”.

A mocidade galega que estd na
UMG -Unién do Pobo Galego-, Galiza
Nova, Comités e toda aquela que quere
cambiar o rumbo do noso pais, tamén
percorremos as ruas e sendeiros coa férrea
vontade de facer ver a necesidade da
autodeterminacion da nosa nacioén e coa
pretension de que agrome esa semente
de Moncho e tantas outras persoas, para
asi, con ela, conseguir unha futura Galiza
independente.




Ivan Rivas

A unidade por Galiza

A unidade parecer ser a base incuestiona-
ble sobre a cal debe desenvolverse calquera
tipo de accién politica no momento actual.

A unidade é empregada desde todos os
ambitos e desde todos os sectores do espec-
tro politico e social. Asi, hai quen reclama a
unidade fronte & ameaza nacionalista, quen
esgrime esta unidade fronte a casta politica
ou quen a argulle como argumento fronte as
politicas neoliberais. O comun a todo este
conxunto de diversas visions da unidade non
€ mais que o feito que sempre se circunscri-
ben dentro do ambito da politica espanola.

Como si no ambito do sistema de parti-
dos, a politica espafiola marcase unha pauta
de validez universal, que ten que reproducir-
se milimetricamente en todas partes, sen ma-
tices nin excepcidns.

Unha unidade uniformadora, intolerante
coa diversidade para a que a imposicion da
cultura espanola e unha xerarquia econémi-
ca e politica supdn o progreso da humanida-

de. Para a que a limpeza de sangue espafio-
la, xeradora de castas reais e coloniais e que
se reflicten nos nosos dias son produto da
casualidade historica, ou para quen Bankia é
unha entidade sistémica pertencente a todos
0s espafiois mentres unha entidade financei-
ra galega e produto do capital especulativo.

As gafas rigorosamente espafiolas coas
que este tipo de analistas proxectan a sua
mirada cara a realidade politica, conducelles
a enganosa crenza de que, politicamente
falando, o mundo non é mais que unha Es-
pafia mais grande ou mais pequena, onde o
x0go politico repartese e s6 se pode repartir
entre duas posicions basicas: unha de ca-
racter supostamente conservador e outra su-
postamente socialdemadcrata . Non hai mais,
o resto son delirios psicoticos. Se isto non é
asi, os seus esquemas derribanse e non son
capaces de entender nada, ou non queren,
do que acontece en Galiza e no mundo.

O principio monolitico e homoxeneizador
choca de fronte con un vasto movemento,
cada vez mais divulgado: o ecoloxismo, é
dicir, a familia de programas que promoven
a diversidade natural, e en particular a bio-
diversidade, a preservacion de cantas espe-
cies animais e vexetais sexa posible, incluso
e especialmente as que estan ameazadas de
extincion.

Este principio choca tamén de fronte con-
tra o feito de que as grandes diferenzas a ni-
vel mundial non son diferenzas de clase, son
diferenzas entre os diferentes lugares, tanto
no mundo como en Europa, son diferenzas
fundamentalmente en funcién do lugar onde
se nace.

Porque as causas profundas da situacién
actual derivan da desigualdade e das rela-
cions de dominio. Porque a riqueza na sua
forma de capitais industriais e mercadorias
discorre entre o interior e entre os polos da
economia mundial marxinando rexions en-
teiras, e no interior deses polos os fluxos de
rigueza concentranse en zonas produtivas
concretas vinculadas directamente co merca-
do mundial, marxinando zonas interiores que
se converten, no mellor dos casos, en atrasa-
das provedoras de forza de traballo barata.

E é evidente que nos vivimos esta si-
tuacién moi de preto cos nosos constantes
procesos emigratorios que nunca deixaron
de existir e que agora agroman de modo vi-
rulento. Porque Madrid non é Ferrol, como
Frankfurt non é Atenas.

E aqui o estado espaniol actua dentro des-
ta mesma dinamica, de modo xerarquico so-
meténdose as directrices da Unién Europea
e priorizando o desenvolvemento dos seus
centros productivos e financieiros, como de-
mostran a actitude que mantén en relacion
con Bankia, ou Repsol, en contraste co com-
portamento que manten respecto ao sector
naval en Galiza ou as caixas galegas, espo-
liando os nosos recursos econdémicos e pro-
dutivos para alimentar aos seus.

Por iso a incidencia da situacion econd-
mica non € a mesma en todas partes e as
consecuencias das decisidns politicas que se
toman non van ser as mesmas.

O certo é que este patriotismo espaniol tan
belixerante cos de dentro pero sumiso cos de
fora, aceitando constantes imposicions, non
ten outra explicacién mais que polo feito de
que existe unha relacion directa entre o po-
der econdmico das multinacionais, as gran-
des entidades financeiras e o poder politico
dos estados aos que pertencen estes gran-
des oligopolios.Os estados hexemonistas en
Europa faran todo o posible solidariamente
para impedir o xurdimento de novos Estados,
porque este feito non s6 supodn o cuestiona-

mento do poder politico senén tamén o cues-
tionamento do poder econdmico.

Unidade, por exemplo, para acadar
unha republica.

Pero, ¢de qué Republica se trata? ;Dun-
ha «Republica universal»?

Iso non existe, nin parece que vaia a exis-
tir cedo, a menos que se entenda por tal o

superimperio Anglosaxén, e que nos de-
bamos someter ao seu dominio primeiro
como espafnois e despois como galegos so-
metidos xa ao microimperio Espariol.

Ou a unidade como un designio univer-
sal cara o0 que camifia o resto da humanida-
de excepto os desequilibrados nacionalistas.

O problema deste argumento é que a rea-
lidade advirte que o mundo vai xustamente
no sentido contrario, e a tendencia no mundo
e a constitucion de novos estados por sece-
sion de estados multinacionais e non a cons-
titucién de novos estados por fusion de 2 ou
mais nacions. Estonios, letons, lituanos, es-
lovacos, moldavos, croatas, kurdos, tamiles,
eritreos, son proba delo.

Polo que para os que falan da «tendencia
universal a superacion dos Estados

nacionais» e cousas parecidas, unha olla-
da a realidade deberia suscitarlles algun in-
terrogante.

E qué?, diran «de ahi s6 se deduce que
grandes porciéns da Humanidade volvéronse
tolas. Todos un atallo de dementes e crimi-
nais.

Hai que curarlos e,ou reprimirlos (que é o
que fan os israelitas en Palestina)».

A unidade, pero tolerante coa diversi-
dade cultural do mundo.

En realidade o que realmente lles preocu-
pa aos unitarios non € a a diversidade cul-
tural pero si a nacional. E posible que non
tefan verdadeiros problemas coa diversida-
de de tradicidons musicais, culinarias, ludicas,
etc. mentres non se equiparen as manifes-
tacions artisticas dunha nacion sometida aos
dunha recofiecida, e asi é tolerable Milladoiro
mentres non se compare co caracter univer-
sal do flamenco de Camarén. A diversidade
cultural é molesta na medida en que poida
fundamentar a diversidade nacional.

Ou a unidade para actuar dentro dunha
UE da que se nos quere convencer do seu
caracter de ESTADO SUPRANACIONAL

Pero, que é a Unién Europea? A nivel eco-
némico, esta claro: un club para facer bos

negocios con menos cortapisas arancela-
rias e (en parte) cunha moeda Unica.

E politicamente?, fundamentalmente un

obxecto ao seu servizo.

En resumo, non existe ningun Estado mul-
tinacional en cernes nin en Europa, nin en
ninguna outra parte do mundo. O que vexo
son Estados nacionais mais ou menos fortes
(sobre todo un) que impofien, a sua politica
aos demais a base de presions culturais,
econodmicas e/ou militares.

E esta realidade non representa o ideal de
Estados democraticamente multinacionais e
cada vez mais amplos cos que todavia sofian
alguns candidos «ciudadanos del mundo»

E por tanto, cando alguén, no ambito
politico,enfatiza a unidade por encima de
todo, non podo deixar de pensar na caracte-
rizacion falanxista da nacion hispanica como
«unidade de destino no universal»

A unidade, para nés, significa, que Es-
pafia, de novo, empregue aos estaleiros
galegos como carrofia para os voitres dos
estados europeos co fin de salvagardar aos
estaleiros do sur do Estado espafol, sen
que nin sindicatos nin partidos politicos es-
tatais cuestionen o mais minimo a politica
economica dun Estado, que con gobernos
de “esquerda” ou “dereita” aplicou sempre o
mesmo desefo politico e renunciou ao sector
naval, estratéxico para a economia galega e
que ademais o fixo sempre en perxuizo dos
estaleiros galegos.

Unidade significa que mentres calan fron-
te o desmantelamento deste sector produti-
VO, acusan a aqueles inxenuos aos que 30
anos de falsidades se nos fai insoportable, de
romper a unidade da clase traballadora.

Unidade para demandar un dique flotan-

te, que ocupa paxinas de xornais e discursos
politicos e sindicais durante anos mentres,
ao tempo, o Estado transfire ao ministerio de
Defensa o proxecto industrial dos estaleiros
da ria, e inicia o proceso de integracion des-
tes nun gran grupo europeo. E dicir, a perma-
nente limitacién dos estaleiros ao ambito mili-
tar e a stia entrega a un gran grupo europeo,
sen que ninguén cuestione esta decision.

A unidade significa que quen ten dereito
a decidir sobre si mesmo € o pobo que ten
ese dereito adquirido xuridicamente no mo-
mento actual, é dicir, o pobo espafiol. E que
o feito de que o todo decida sobre o que que-
re unha parte € unha nimiedade, capricho de
enfermos psiquicos que deben curar o seu
mal viaxando, no mellor dos casos e some-
téndoos a forza no peor.

!Que grande revolucion é permitir que
aqueles que tefien un dereito legalmente
establecido poidan exercelo!, e que aqueles
que non tefien este dereito recofecido, como
0s galegos, vascos ou catalans, se lles cua-
lifique de insolidarios, de querer desfacer a
unidade. Polo que, sinceramente, non creo
que este tipo de revoluciéns cambien o curso
da historia.

Fronte a esta situacion, que poden facer
os partidarios da utopia verdadeiramente
multinacional? Hai duas opcioéns.

Unha é resignarse en aras da paz indivi-
dual, que non nacional, e limitarse a salvar

de cada nacién minoritaria o que tolere a
maioria hexemonica. En resumo, aceitar ser
0 galegos e galegas que Espafa nos permita
ser.

ALTAS s

A outra é tratar de construirse outro Es-
tado que represente mellor a sua identidade
nacional, con outras nacions ou sen elas.

Eleccions municipais

No proximo ano desenvolveranse dous
procesos electorais importantes que desde o
nacionalismo debemos enfrontar con valen-
tia.

As eleccidons municipais que se desenvol-
veran en maio deben ter para nés a impor-
tancia de mostrar a través da presenza do
nacionalismo a dignidade dun pais, en cada
pobo e en cada cidade. A presenza do na-
cionalismo debe ser o vehiculo de expresion
dun pobo amordazado e negado polo resto
de organizacions politicas, que no mellor dos
casos ofrecen a indiferenza fronte a realida-
de dunha nacion que so existira como suxei-
to politico mentres exista o nacionalismo. E
este debe ser o noso obxectivo prioritario,
mais alod de cuantificar o numero de alcaldes,
alcaldesas ou gobernos municipais nos que
temos presenza de maneira conxuntural.

Neste contexto a responsabilidade €
compartida, os galegos e galegas non po-
deremos inhibirnos do que esta a suceder,
a pasividade é tomar posicidn, a abstencion
non existe, e en decidir o que queremos para
0 noso pobo neste momento reside a nosa
responsabilidade como pobo. E o problema é
que no momento actual, como galegos imos
ter que escoller, non vale inhibirse, non existe

a abstencion, teremos que decidir mais cedo
que tarde qué queremos ser, que queremos
que sexan os que nos sigan, e teremos que
asumir a nosa decision.

Porque este proceso de redefinicion do
Estado espafiol vaise a producir, sexa dun
modo ou de outro, sexa cun caracter mais su-
perficial ou cun caracter mais profundo, sexa
mais ou menos agresivo. E teremos que de-
finir que posicién queremos manter como ga-
legos e galegas no que vai a acontecer, tendo
en conta as consecuencias que para o futu-
ro pode ter o feito desvincularnos do camifio
emprendido polas outras duas naciéns que
existen no Estado espafiol, e tendo en conta
que teremos que enfrontarnos a colectivos e
organizacions emanadas da centralidade do
Estado, que non cuestionan o mais minimo
a lexitimidade democratica dun Estado xerar-
quizado tanto nos dereitos individuais como
nos colectivos.

Pero ademais, desde as organizacions
politicas con caracter fundamentalmente ga-
lega temos outra responsabilidade engadida,
a que tampouco podemos renunciar, xa € tar-
de para facelo.

Os galegos e galegas agardan de nos
algo mais que a nosa simple presenza ins-
titucional.

Agardan por un lugar onde acudir, agar-
dan o apoio permanente e incondicional e a
complicidade dunha organizacion froito da
sua existencia como pobo.

O mais grande tributo a Reboiras é

Nestor Rego

O pasado 25 de xullo a Unién do
Povo Galegofixo 50 anos de existencia
e de loita ininterrompida por unha
Galiza libre e socialista. Celebramolo
da mellor maneira posibel:
mobilizandonos en Compostela, nun
Dia da Patria masivo en defensa da
soberania. Festexamolo, por tanto,
cunha demostracion da capacidade
de mobilizacién do nacionalismo, que
deriva da sua introducién social, da
organizacion, do traballo permanente
en todos os ambitos da nosa
sociedade. Demostramos ese dia que
0 nacionalismo, a pesar das enormes
dificultades en que desenvolve a sua
accion politica, ten moitas fortalezas
e ainda moitas potencialidades que
€ preciso valorizar e desenvolver.

a vitoria

Ficou tamén en evidencia que, para
alén das vicisitudes electorais en que
moitos factores entran en xogo, o
nacionalismo é unha realidade sdlida
e con capacidade, asentada no povo
aoque serve, e conbase paraavanzar.
E iso a pesar de ter todo en contra.
Aqui non estamos a falar de produtos
electorais inflados mediaticamente
conforme ao intereses conxunturais
do poder. Estamos a falar dun
proxecto firme, que foi construido
precisamente contra o poder e, por
tanto, tamén contra o permanente
acoso mediatico do sistema. Creado
e construido por e para a Galiza.

‘Ficou tamén en evidencia que,
para alén das vicisitudes electorais en

www.terraetempo.com



que moitos factores entran en xogo,
0 nacionalismo € unha realidade
so6lida e con capacidade, asentada no
povo ao que serve, e con base para
avanzar’.

Cando en 1964 ¢ fundada a UPG,
rexorde o nacionalismo organizado
e actuante politicamente. A UPG
aparece porque era unha necesidade
do povo galego contar con forzas
politicas propias que, desde a
independencia politica e organizativa
actuasen en funcion dos intereses da
nacion. Era moi facil na altura deixarse
engaiolar polos apelos da esquerda
espanolista & wunidade contra a
ditadura que exixia actuar sometidos
as dinamicas politicas xerais, quer
dicir, asdinamicas politicas espafiolas.
As persoas que fundaron a UPG non
o viron asi. Tratabase de loitar contra
a ditadura, € verdade, mais non so.

LGN
Do POVG
GALEGD

Desde unha perspectiva de Pais, o
que en realidade era preciso era loitar
contra a dependencia colonial, contra
a opresion da nosa nacion e pola
soberania da Galiza. E para iso non
servia a esquerda espafola. Moi ao
contrario. Someterse a esa dinamica
teria sido renunciar a posibilidade
de a Galiza exercer como suxeito
politco e a necesidade de se
organizar para avanzar no proceso de
autodeterminacion.

Os intereses da Galiza exixian
outra cousa. Exixian non soé
organizacion politica propia mais
tamén vertebrar a sociedade galega
de maneira independente en todos
os ambitos. E, cando apenas 5 anos
apos a fundacién Moncho Reboiras se
integra no Partido, a ese labor de auto-
organizacion dedicatodos os esforzos,
quer no campo sindical, organizando

os primeiros nucleos do sindicalismo
nacionalista, que no cultural ou
estudantil. TiRa claro o compafneiro
Reboiras algo que agora, 40 anos
despois, moitos que se postulan
nacionalistas esquecen ou fan por
esquecer. para podermos alcanzar
a independencia temos que comezar
por pensar con independencia e por
actuar con independencia., Quer
dicir, romper a colonizaciéon mental e
garantir organizacions propias, non
dependentes, para a Galiza poder
actuar tamén en funcién dos propios
intereses.

Nestes tempos de confusion e de
mistificacions, convénterbenpresente
o exemplo militante de Reboiras e con
el o das persoas que ao longo dos
anos mantiveron e desenvolveron as
linas axiais do nacionalismo. Porque
0 proxecto nacionalista € unha
construcion colectiva, mais hai tamén
sen dubida, persoas que co seu
excepcional labor politico e militante
contribuiron de maneira singular
para que hoxe sexa a realidade firme
que é. De entre todas esas persoas,
quero destacar a de Bautista Alvarez,
exemplo de dedicacion militante e de
coherencia politica e persoal que é
de xustiza recofiecer. Dicia Bautista
no acto de conmemoracion do 50
aniversario do Partido que era un feito
excepcional no Pais que unha forza
politica como a UPG desenvolvese
un labor continuado ao longo de 5
décadas, baixo as mesmas siglas e
tamén baixo os mesmos postulados.
Pois ben, temos que dicir que non é
menos excepcional unha traxectoria
de militante e dirixente politico de 50
anos, desenvolvida con coherencia,
con confianza na Nacion e con
fidelidade a causa e aos principios
0 nacionalismo. Por iso, como a de
Reboiras, a traxectoria politica de
Bautista € para nés exemplo e fonte
de auga fresca en que inspirar o

noso labor politico e militante. Vaia,
por tanto, o noso sincero tributo ao
camarada Bautista Alvarez.

“TiAa claro o companeiro Reboiras
algo que agora, 40 anos despois,
moitos que se postulan nacionalistas
esquecen ou fan por esquecer: para
podermos alcanzar a independencia
temos que comezar por pensar con
independencia e por actuar con
independencia”.

N6s temos confianza no noso
povo e estamos dispostos a petar e
petar, todo o que for necesario, até
alcanzarmos un estado de opinidn
revolucionario. Porque sabemos que
as condicions obxectivas estan dadas
para que o0 povo galego camifie con
decisibn para a soberania. Falta
apenas -e non € pouco.- que, contra
todo o poder mediatico do sistema
e frente & submision consciente
e colonizada do goberno galego,
frente ao servilismo do PPSOE como
bos xestores do réxime, frente ao

comportamento de bos asimilados
desaditaesquerdaanti-sistemaupada
electoralmente desde os medios e
platés televisivos do propio sistema e
tamén frente ao entreguismo daqueles
que dicindose nacionalistas confesan
impudicamente non confiar no povo
galego, sexamos capaces de facer
chegar ao noso povo as razons polas
que a Galiza precisa de soberania.

Son moitas e cada vez mais
evidentes. Andan agora coa cantilena
os nosos detractores de que se
engana o BNG por falar de soberania
cando a xente o que preocupa € o
emprego. Pois ben, de que pensan
que estamos tamén a falar cando
falamos de soberania? Non é apenas
por razéns ideoloxicas e identitarias
-como gostan dicir-, ainda que
para calquera patriota serian mais
que suficientes. A reivindicacidon
da autodeterminacion € un dereito
democratico colectivo basico ao que a
Galiza non pode nin debe renunciar e
que constitue a columna vertebral da

reivindicacion nacionalista ao longo
da nosa historia recente. Lembremos
apenas a formulacion empregada
por Castelao no Sempre en Galiza
hai xa mais de 70 anos: “Galiza
€ unha nacionalidade e por tanto
ningun antifascista pode recusarlle o
dereito de autodeterminacion, quer
dicir, o dereito a gobernar a sua
vida” E lembremos ainda que, cunha
formulacién parecida maisinequivoca,
o primeiro dos 10 puntos fundacionais
das UPG estabelecia que “Galiza é
unha nacion e como tal ten dereito a
suaautodeterminacién”. E, pois, razén
suficiente para nés, como o & para
calquera povo do mundo. No entanto,
para a Galiza a soberania é moito
mais que a consecuencia loxica dun
dereito que lle debe ser recofiecido e
que debe exercer. E unha verdadeira
necesidade se quixermos sobrevivir
como povo. Do punto de vista
linguistico e cultural, mais tamén do
punto de vista econémico.

E non temos que ir moi lonxe
no tempo para mostrar como
soberania e desenvolvemento
economico, soberania e benestar,
estan intimamente ligados, porque
todos os dias temos bos exemplos.
Estes ultimas semanas cofiecemos
informacions econdmicas relevantes
para o0 noso Pais que pofen
claramente en evidencia a relacion
directa entre falta de soberania
e desemprego: vén de se facer
publico o novo rexeitamento de
Bruxelas a construcion do dique
flotante, que se suma ao reiterado
veto para a construcion civil en
Navantia, o que leva condenado a
comarca de Ferrolterra & perda de
millares de postos de traballo nestes
anos. Podemos, como acontece co
tratamento dos medios sistémicos,
consideralo como algo inevitabel, ou
podemos, como fai o nacionalismo,
evidenciar que é consecuencia directa

de seren outros, Madrid e Bruxelas,
os que deciden por nos. E ainda hai
que diga que a soberania non ten a
ver co emprego!

‘Andan agora coa cantilena os
nosos detractores de que se engana
o BNG por falar de soberania cando
a xente o que preocupa é o emprego.
Pois ben, de que pensan que estamos
tamén a falar cando falamos de
soberania?”

Tamén Madrid e Bruxelas, € non a
Galiza, deciden cando, onde, como e
canto podemos pescar, limitando as
nosas posibilidades e condenando
unha frota de pesca punteira no
mundo a ir esmorecendo, e con ela as
posibilidades de emprego no sector.
Recentemente o Ministerio de Pesca
espafnol negociou a inclusion doutras
frotas do estado na revision do
Protocolo de pesca Union Europea-
Mauritania mais deixou fora a frota
galega. E antes foi a cota da xarda,
ou os acordos con Senegal ou con
Marrocos. E ainda hai quen diga que
a soberania non ten a ver co emprego!

E podemos falar doutros sectores.
O proceso de reestruturacion bancaria
desefado por Madrid e Bruxelas, para
alén de eliminar o sistema financeiro
galego, supuxo o encerramento de
mais de 700 oficinas e a perda de
mais de 4.000 postos de traballo.
Galiza non puido decidir e saimos
claramente prexudicados. Como
saimos prexudicados dun sistema de
financiamento que nos venden como
solidario e a salvacion de Galiza e
que na realidade, drena os nosos
impostos para beneficio da oligarquia
espafola. Ou prexudicados tamén
do espolio do noso aforro ou da nosa
capacidade de producion enerxética.
Onte mesmo cofieciamos o dato de
gue 0 emprego No NOSO pais se situa,
como minimo, no nivel do ano 2000,

retrocedendo por tanto 14 anos. E
ainda hai quen considera que non é o
momento de falar de soberania!

Nés, en troca, temos claro que
si. Porque sabemos que no noso
Pais non habera posibilidade de
resolver definitivamente os principais
problemas sociais -desemprego,
abuso dos bancos, desafiuzamentos,
roubo do aforro, impedimentos para
o desenvolvemento da economia
produtiva, perda de dereitos- se non
tivermos capacidade de decidir. Alias,
a pretensa dicotomia entre soberania
e emprego, para alén de ser falsa
parte de premisas absolutamente
enganosas. Ou alguén é capaz de
soster seriamente, neste pais, que
o BNG fica indiferente diante dos
problemas sociais a esperar que a
soberania caia como mana do ceo? O
Bloque é sen dubida, a organizacion
politica que, de forma constante
nos mais de 30 anos de historia,
estivo presente en canto conflito
social existiu no noso pais, nas rua,
nas mobilizacions, levandoos as
institucions e, ademais, propondo
sempre alternativas. Fagamos
valer, por tanto, o noso traballo e
defendamos con firmeza o noso
discurso.

“Sabemos que no noso Pais non
habera posibilidade de resolver
definitivamente 0s principais
problemas sociais se non tivermos
capacidade de decidir”.

Amigas e amigos: o curso politico
qgue esta a piques de se iniciar coloca
por diante novos e importantes retos.
A comezar polo proceso ‘Construindo
futuro’ que ten lanzado o BNG.
Tratase de, frente as dinamicas
politicas espafolas, fortalecer as
dinamicas politicas propias a partir
dun proceso de acumulacion de forzas
arredor do proxecto nacionalista que

o BNG representa e da lifa politica
definida nas duas ultimas asembleas
nacionais. Temos claro que este é
un proceso absolutamente necesario
para lograrmos que o nacionalismo
avance e, por tanto, €& preciso
asumirmolo como unha prioridade
politica, non de forma rutineira, mais
de modo creativo e tratando de
desenvolvelo de maneira que sirva
aos obxectivos fixados e saiamos del
con un BNG mais forte e con mais
capacidade.

O noso partido que sempre se
esforzou por contribuir con todo o seu
potencial paraacausadonacionalismo
e nese camiio non dubidou en
introducir as adaptacions precisas
para podermos avanzar. Tamén agora
enfrentamos este proceso con esa
mesma disposicion, mais ao tempo,
como sempre, desde a coherencia

politica e ideoléxica e o respecto
polo que colectivamente temos
acordado. Estamos para reforzar o
nacionalismo, desde o principio e a
practica da auto-organizacion, e para
iso temos a enteira disposicion para
definir colectivamente as mellores
formulas para conseguilo. Non
estamos para baixar os escudos e
deixar a nave inerme e indefensa.
Para esa viaxe non eran precisas
alforxas. Seria mais que renunciar a
50 anos de coherencia, de sacrificios,
de loita. Seria tanto como renunciar
na practica ao nacionalismo e por iso
mesmo ao obxectivo da soberania.

Sabemos que para moitas
persoas, mesmo nacionalistas de
boa fe, pode resultar tentador ese
discurso da ‘unidade da esquerda’,
‘todos contra o PP’. Mais € enganoso
e, para estar prevenidos, s6 hai que
reparar no enorme espazo mediatico

que esta a recibir. Con certeza que
tamén & altura de 1964 o mais facil
pareceria deixarse arrastrar polo
discurso de ‘unidade frente ao inimigo
comun’, un inimigo que, alias, era moi
poderoso e encarnizado. E, contodo, o
nacionalismo reorganizouse e lanzou
a sua propia batalla contra o réxime
ditatorial. Mais, do mesmo modo que
daquela non era unha loita s6 contra a
ditadura sendn contra a dependencia
colonial, tamén agora a nosa loita
non € apenas contra a ditadura dos
mercados ou contra o PP que lle toca
por turno xestionar o sistema. E contra
a nosa dependencia, € contra esa
Espafia que nos rouba e nos oprime,
€ pola soberania da Galiza. E nese
camiio non hai atallos, hai apenas
pretextos. Non é posibel avanzar
para a soberania integrandose -ou
mellor, entregandose- con aqueles
que traballan contra o noso dereito
a decidir. Non se avanza para a
independencia, contribuindo para
reforzar -en aras da chamada unidade
da esquerda- as dinamicas politicas
espafnolas. Un proxecto politico
non pode servir a dous obxectivos
diferentes e o noso estivo, esta e
estara sempre, sempre, sempre para
servir a Galiza.

“‘Sabemos que para moitas
persoas, mesmo nacionalistas de
boa fe, pode resultar tentador ese
discurso da ‘unidade da esquerda’,
‘todos contra o PP’. Mais € enganoso
e, para estar prevenidos, s6 hai que
reparar no enorme espazo mediatico
que esta a recibir”.

No ano 2015 temos que afrontar
dous procesos electorais esencias
para o noso Pais: as eleccions
municipais e as xerais. Farémolo,
como sempre, coa maxima dedicacion
e o0 maximo esforzo, sabendo que
do resultado deses procesos van
derivar situacions chave para o

nacionalismo. Singularmente porque
as eleccidons municipais representan a
oportunidade de asentar e estender a
organizacion e a influencia politica do
BNG no ambito local, sen dubida unha
das nosas fortalezas. Mais tamén
temos o reto fundamental de garantir
a representacion do nacionalismo no
Congreso dos Deputados, vital para
defender a posicion da Galiza nos
posibeis procesos que se puideren
abrir no estado espariol nos proximos
tempos.

O momento polo que pasa o
nacionalismo non é facil, mais tamén
€ verdade que se abren dinamicas
esperanzadoras que necesariamente
teden de vir a reforzar as nosas
posicions. Primeiro porque a crise
economica, contra o que pregoan
os entusiastas xestores do sistema,
esta lonxe de chegar a sua fin e a
crise politica ainda non fara mais
que aprofundar. Mais tamén polo
avance dos procesos de soberania
abertos en Europa e no estado. Nese
sentido, queremos aproveitar este
acto para proclamar publicamente
0 noso apoio a independencia de
Escocia, a referendo o préoximo
dia 18 de setembro e ao proceso
para a independencia de Catalufa,
con consulta marcada para o 9 de
novembro. Temos a certeza de que,
aconteza o que acontecer nesas
datas, o avanzo desas nacions para a
independencia € xa imparabel e abrira
-xa esta a abrir- unha via de auga na
até o de agora incuestionabel unidade
dos estados da Europa occidental,
particularmente do Estado Espanol.
Con ese mesmo espirito solidario
e internacionalista alzamos a nosa
voz, mais unha vez, para condenar
0 masacre, o auténtico xenocidio
que lIsrael esta a perpetrar co povo
palestino en Gaza e reclamamos
paz, liberdade e independencia para
Palestina.N6s temos que percorrer

www.terraetempo.com



0 noso propio camifio e farémolo,
sen dubida, coa mesma ilusion,
coa mesma conviccion e co mesmo
compromiso con que chegamos até
aqui. Mais tamén coa certeza de que
a vitoria esta cada vez mais proxima.

‘O momento polo que pasa o
nacionalismo non é facil, mais tamén
€ verdade que se abren dinamicas
esperanzadoras que necesariamente
tefien de vir a reforzar as nosas
posicions”.

O ano que vén, cando se fan 40
do asasinato do noso camarada,
sera para noés, para todas as persoas
nacionalistas, o ano de Moncho
Reboiras, o momento de lle dar
unha nova dimensién a sua figura
e de estender por toda a parte, na
teoria e a practica o seu exemplo
militante. Porque a mellor maneira de
homenaxear Reboiras é continuar
0 seu labor e o de todas as persoas
que ao longo destes 50 anos
traballaron incansabelmente para
construir un movemento patridtico
forte e con determinacion de vencer.
Amigas e amigos, camaradas:

neste noso Pais, en que até o nome
que lle damos ou as primeiras
palabras con que saudamos alguén
tedien dimension politica, non hai
treguas na loita por unha Galiza
ceibe e non pode haber tampouco
parénteses politicas. Porque a
auto-organizacion construese dia
a dia. Porque a ponte para a nosa
liberdade tamén se construe dia
a dia, na rua, nas mobilizacions
populares, nas institucions e en
todos os procesos electorais, foren
eles galegos ou municipais. Porque
sabemos que o mais grande tributo
que podemos render a Reboiras é a
vitoria, proclamamos hoxe, mais unha
vez, a nosa fidelidade & causa da
independencia nacional da Galiza, a
que o noso camarada entregou a sua
vida. E temos a certeza de que, mais
cedo que tarde, veremos a semente
que deixou florecer vizosa nunha
Galiza liberada.

Viva a Union do Povo Galego!
Viva o Bloque Nacionalista Galego!
Viva Galiza ceibe e socialista!

* Discurso pronunciado no acto de homenaxe da
UPG a Moncho Reboiras. Ferrol, 12 de agosto de 2014

Lembranza a Moncho Reboiras

Paco Montero

16

Patriota da nosa terra
vai voando a tua alma
entre os nimbos polo ceo
coa bandeira azul i branca
coas estrelifias do ceo

na tua man lumieira espada.

Patriota de nai fermosa
valente e fero guerreiro
dos loitadores enxebres
ti es fermoso luceiro
dos loitadores galaicos
ti es garrido escudeiro.

-Recitado-

Gloria a ti, Moncho patriota
aqui fuches asasinado

mais do teu peito sairon
dous caraveis brillando
caraveis do teu sangue

gue na bandeira bicaron
debuxando a rosa estrela
no noso pano sagrado.

Moncho ti si es o Cristo
gue as bestas crucificaron.

Patriota da nosa terra

alma enxebre feiticeira

ti has de volver aos teus eidos
cando chegue a primavera

ti retornaras pra os eidos

coa nacion en primavera

Coa nacidn en primavera
e a bandeira nos Ancares
acompanaran a tua alma
da independencia os cantares.

* Letra da cancidn interpretada por Paco Montero o
12 de agosto de 2014 na homenaxe da UPG polo 49
aniversario do asasinato de Moncho Reboiras

